
				এই পাতাটির মুদ্রণ সংশোধন করা প্রয়োজন। 
ግ8 আর্য্যবর্ত্ত । ७ वर्थ-> ग्रं९थ ।
गॉब्लष्का ।
«rinae) šeimonumer
পতিব্রতা । *
নব্য বঙ্গে স্ত্রীশিক্ষা বিস্তারচেষ্টার ইতিহাস আজও লিখিত হয় নাই ; কিন্তু লিখিবার সময় হয় নাই-এমন কথা বলা যায় না । সে বিবরণ বাঙ্গালার সামাজিক ইতিহাসের উপকরণ। র্যাহারা এই স্ত্রীশিক্ষাবিস্তারকার্য্যের প্রবার্ত্তক ও অগ্রণী ছিলেন। তঁহারা আর জীবিত নাই । বিদ্যাসাগর মদনমোহন প্রভৃতি যে সকল কৃতী বাঙ্গালীর চেষ্টায় বাঙ্গালায় স্ত্রশিক্ষাবিস্তারের ভিত্তি স্থাপিত হইয়াছিল তাহারা মৃত । বিটন ও কুমারী কাপেন্টার প্রভৃতি যে সকল বিদেশীয়ের আন্তরিক চেষ্টায় এই অনুষ্ঠানে প্রবল শক্তিসঞ্চার হইয়াছিল। তেঁাহারা মরণের মহানিদ্রায় নিদ্রিত । তখন যখন রক্ষণশীল হিন্দুসমাজের সহানুভূতিলাভচেষ্টায় বহু যুক্তির অবতারণা করা হইয়াছিল-যখন বালিকা বিদ্যালয়ের যানাঙ্গে লিখিত থাকি ত“কন্যাপ্যেবং পালনীয়া শিক্ষনীয়াতি যত্নতঃ”-সে সময়ের ইতিহাস বাঙ্গালার যুগান্তরের ইতিহাস। তাহার পর এই অনুষ্ঠানে অনুষ্ঠাতৃবর্গের প্রদত্ত বেগ প্লথ হইতে না হইতে নবোৎসাহদৃপ্ত নবীন সম্প্রদায় এই কার্য্যে যোগ দিয়াছিলেন। পরলোকগত উমেশচন্দ্র দত্ত মহাশয়ের ‘বামাবোধিনী' এই নব্য সম্প্রদায়ের অনুষ্ঠান, ‘নবনারী’ এই সময়ের রচনা। তখন পরলোকগত নন্দকৃষ্ণ বসু মহাশয় বিদ্যালয়লব্ধ শিক্ষার ফল স্বদেশে মহিলাদিগের মধ্যে বিতরণ করিবার উদ্দেশ্যে যে পুস্তিকারচনা করিয়াছিলেন তাহা বর্ত্তমান সময়ে বহু পাঠকের অপরিচিত। কিন্তু শ্রীযুক্ত শিবনাথ শাস্ত্রী মহাশয়ের ‘মেজিবোঁ”—আজিও সেই সময়ের স্মৃতি জাগাইয়া রাখিয়াছে। শাস্ত্রী মহাশয় যদি আপনার স্মৃতিকথা লিপিবদ্ধ করেন, তবে এই অনুষ্ঠানে ইতিহাসের অনেক কথা জানিতে পারা যায়। তাহার পর যশোহর খুলনা সম্মিলনী সভা প্রমুখ সভা স্ত্রীশিক্ষাবিস্তারকার্য্যে যথেষ্ট সাহায্য করিয়াছিল। ‘সখাপ্প' প্রবর্ত্তক প্রমদাচরণ সেন, সুলেখক শ্রীযুক্ত চন্দ্রশেখর কর প্রভৃতি উৎসাহী যুবকগণ । এই সকল অনুষ্ঠানে বিশেষ

